
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

Кои се главните проблеми?  



Согласно Заклучокот од сто триесет и четвртата седница на Владата на Република Македонија одржана на ден 14.05.2013 година од страна на Министерството за образование и наука - Државен просветен инспекторат, Скопје, е изготвена Информација со предлог решенија за надминување на проблемите со ненавременото ажурирање на е-дневник. 



Врз основа на извршените инспекциски надзори од страна на државните просветни инспектори во основните и средните училишта е констатирано дека во Република Македонија дел од наставниците и покрај тоа што водат е-дневник, не вршат внесување на податоците во е-дневникот на дневна основа. Од тие причини, произлегува дека не се исполнети основните цели за воспоставување на софтерски линк на е-дневник  за навремено информирање на родителите, па со предложените законски решенија ќе се понудат одредби во кои неводењето на е-дневникот на дневна основа ќе се квалификува како прекршок за чие сторување на наставниците ќе им биде изречена глоба во мандатна постапка. 
1.Кои се можните решенија (опции)? Кои регулаторни или нерегулаторни мерки би можеле да се разгледаат?

Со членот 1,  во  член 9  став  (1)  по  точка 12) се додава нова точка 13) според која Државниот просветен инспекторат врши надзор над водењето на педагошката евиденција и документација во електронска форма и водењето на е-дневник на дневна основа во основното и средното образование.

Со членот 2,  во член 36 по ставот (3) се додава нов став (4) во кој е определена глоба во износ од 300 евра во денарска противвредност во мандатна постапка која ќе му се изрече за прекршок на наставникот ако не  води е-дневник во основните и средните училишта.

     Со членот 3 се овластува Законодавно-правната комисија на Собранието на Република Македонија да утврди пречистен текст на Законот за просветната инспекција.

     Со членот 4 се уредува влегувањето во сила на законот.

2.Кои се засегнатите страни кои ќе бидат вклучени во процесот на проценка на влијанието на регулативата?

Министерството за образование и наука, Државниот просветен инспекторат, основните училишта, општините и Градот Скопје, Секретаријатот за законодавство, Министерството за финансии.
Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Податоци од Државниот просветен инспекторат за извршените инспекциски надзори од страна на државните просветни инспектори во основните и средните училишта.
2. Кои дополнителни информации и податоци треба да се соберат? 

/
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Потребна е  Иницијална проценка на влијание на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Во работната група формирана од министерот за образование и наука учествуваа претставници од Министерството за образование и наука и Државниот просветен инспекторат – Скопје.
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

Активностите за проценка на влијанието на регулативата се започнати од мај 2013 година, кога е оценета состојбата во основните и средните училишта од страна на државните просветни инспектори врз основа на извршените инспекциски надзори во врска со водењето на е-дневникот.
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

не се планирани ангажирања на надворешни експерти
3. Кога предлог законот и проценката на влијанието на регулативата ќе бидат поднесени до Генералниот секретаријат?

јули, 2013
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 


Предлогот на Законот за дополнување на Законот за просветната инспекција не предизвикува фискални импликации.

